
Став странаясса пролет ариӥяс, ӧтувтчӧй!
В К П (б ) 

Сыктывдінса 
райкомлӧн да 

райисполкомлӧн 
орган

Гырысь іӟдъясӧн нуӧдны 
тувсов кӧдза

Районувса колхозъясысь 
колхозникъяс, колхозница- 
яс да МТС-са трактористъ- 
яс тӧйӧ лунйясӧ петасны 
паськыд колхозной муяс 
вылӧ нуӧдны тувсов кӧдза 
уджъяс. Тувсов кӧдза 
тшӧтш кутасны нуӧдны и 
уджалысь ӧткаолысьяс.

Тавося v тувсов кӧдза 
уджъяс меддженьыд ка- 
дӧн да вылын качествоӧн 
іуӧдӧм вылӧ миян эм став 
условиеыс. Тувсов кӧдза 
дырйи миян районувса кол
хозъясын кутасны уджав
ны 80 трактор, 15 трактор- 
МӦЙ сеялка да вӧлӧн кыс- 
калан уна сеялкаяс. Ӧти 
Паджга МТС-увса колхоз
ной муяс вылӧ гӧрны да 
кӧдзны петасны 38 трактор 
да 4 тракторнӧй сеялка. 
Таво унджык колхозъяс- 
лӧн эм тырмымӧн кӧрым, 
кӧйдысъяс, муяс вылӧ иет- 
кӧдӧма куйӧд, инвентарьяс 
ремонтируйтӧма бура.

Тувсов кӧдза уджъяс 
мед дженьыд срокӧн нуӧ- 
дӧм вылӧ торйӧн нин эм 
условиеыс сы вӧсна, мый 
районувса колхозникъяслӧн 
да колхозницаяслӧн, ВКП(б) 
XVIII-öд съезд шуӧмъясӧн 
да Сталин ёрт историче
ской докладӧн вооружит- 
чӧмӧн, вӧвлытӧма кыптіс 
политической да производ
ственной активность. Кол
хозникъяс сталинскӧй уро
жай босьтӧм вӧсна тышӧ 
петӧмӧн, сюртчалӧны Кой- 
мӧд Сталинскӧй Пятилетка 
яима Ставсоюзса социалис
тической ордйысьӧмӧ.

.Сталин ёрт,—висьталіс 
ВКП(б) XVIII-öд съезд вы
лын аслас речын Андреев 
ёрт,—сувтӧдіс мог: матыса 
•оясӧ пӧлучигны валовӧй 
сбор 8 миллиард пуд, мӧд- 
ногӧн кӧ 13 центнерӧн гек
тар вылысь. Тайӧ лыдпа- 
сыс реальнӧй, но сы мог
ысь ковмас серьёзнӧя 
уджавны миян организация
яслы да медводз бырӧдны 
іошӧмъяссӧ, кодъясӧс имеи- 
тӧны уна МТС-яс да кол
хозъяс кӧдза нюжӧдӧмкӧд 
іитӧдын, но этша вылӧ, 
кыдзи правилӧ, срокъяс 
еерти кык-куим лун вылӧ, 
да содтӧд кӧдзаыс нюжалӧ 
тулысын 5—6 лунся топӧ- 
дӧм срокъяс пыдди,—15—17 
лун вылӧ...

— A мый лоӧ сёрмыны 
кӧдзаын 2—3 лун кежлӧ, 
либӧ нюжӧдны сійӧс? Тайӧ 
лоӧ воштыны нёльӧд юкӧн- 
сянь коймӧд юкӧнӧдз уро- 
жайсӧ*.

Андреев ёртлысь тайӧ 
■ндӧдсӧ тӧд вылӧ босьтӧ- 
мӧн, быд партийнӧй, сӧвет 
екӧй да земельнӧй органи- 
зациялы, быд колхозса 
иредседательлы колӧ кол- 
хозникъясӧс котыртны ста- 
хановскӧй уджӧ да кӧдза 
іуӧдны мед дыр вылӧ 6—8 
лунӧн. Та могысь колӧ ма- 
ш нiвöt парк да вӧла вын

используйтны тыр нагруз- 
каӧн, суткичӧжся удж ко- 
тыртӧмӧн. Оз ков прӧста 
кольны ни ӧти лун, ни 
ӧти час. Став кадсӧ ис
пользуйтны кӧдза успеш- 
нӧя нуӧдӧм вылӧ—татшӧм 
колхозникъяслӧн матыса 
мог.

Миян трактористъяс, кол
хозникъяс да колхозница 
яс, стахановецъяс кольӧм 
вося кӧдза нуӧдӧмын да 
урожай идралӧмын петкӧд- 
лісны замечательной ста- 
хановскӧй уджлысь обра- 
зецъяс. Найӧ таво даеьӧсь 
нӧшта бурджыка уджалӧм 
вылӧ. Найӧ кыдзи и ко- 
льӧм воын котыртасны ста
линской урожай босьтӧм 
вӧсна тыш.

Паджга МТС-са тракто
рист Нестор Степанович 
Чеусов коймӧд сталинскӧй 
пятилетка нима Ставсоюзса 
социалистическӧй ордйы- 
сьӧмӧ петӧмӧн босьтіс 
обязательство тракторӧн 
гӧрӧмын лунся нормаяс 
тыртавны 350 прӧчент вы- 
лӧ, A. A. Прокушев—300 
прӧчент вылӧ. Кӧрткерӧс 
МТС са тракторист Шеста
ков ёрт аслас сменаын 
кӧсйысис гӧрны 400 гектар, 
Изъюров ёрт—350 гектар 
да с. в. Трактористъяс 
тракторъясӧн мунісны нин 
асланыс участокъясӧ, найӧ 
виччысьӧны гӧрӧм вылӧ 
колхозъяслысь му учас
токъяс.

МТС-са веськӧдлысьяс- 
лы, сӧветскӧй да партий
ной организацияяслы трак- 
тористъяслысь водзмӧст- 
чӧмсӧ колӧ поддержитны 
да найӧ уджын сетны быд
лунъя отсӧг. Тракторӧн гӧ- 
рӧм да кӧдзӧм вылӧ колӧ сет
ны бурджык участокъяс.

Тувсов кӧдза колӧ заво
дитны! Кӧдза кежлӧ лӧсьӧд- 
чӧмын некутшӧм нюжмась- 
ӧм оз вермы лоны. Колхозъ
ясын колӧ пыр жӧ бырӧдны 
став „бӧжъяссӧ* да боль- 
шевистскӧя заводитны кӧ- 
дза уджъяс.

Миянлысь видзму овмӧс 
вооружитӧма выль техни- 
каӧн, колхознӧй масса во- 
оружитчӧма ВКП(б) XVIII- 
ӧд съезд исторической 
шуӧмъясӧн. Тайӧ колхоз- 
никъясӧс воодушевляйтӧ 
тувсов кӧдза сэтшӧм ӧдъ- 
ясӧн нуӧдӧм вылӧ, кутшӧ- 
мӧс весиг миян социалис
тической видзму овмӧс эз 
на тӧдлы. И лоӧ кӧ пар
тийной, сӧветскӧй земель
ной органъясӧн да сэтчӧс 
руководительясӧн кӧдза 
нуӧдӧмын колхозникъясӧс 
да трактористъясӧс котыр- 
тӧма подлинной стаханов
ской уджӧ, сэки тувсов 
кӧдза уджъяс тодӧмысь 
ми вермам нуӧдны сідзи, 
медым сійӧ вӧлі збыльысь 
достойнӧйӧн Коймӧд Ста
линской Пятжлеткаса мӧд 
волы.

Кино картина .Л енин в 1918 году".
Снимок в ы л ы н :  Ф и л ь м ы с ь  кадр. Свердлов рольын—артист ор

деноносец Л. С. Любашевский да Ленинлӧн секретарь Бобылев 
рольын—артист С. П. Казминский.

"  о
СССР са ВЕРХОВНОЙ 

СӦВЕТЛЫСЬ КОЙМӦД СЕССИЯ 
ЧУКӦРТӦМ й ы л ы с ь

СССР-са Верховной Совет, 
Президиумлӧн указ

Чукӧртны Советской Социалистической Респуб
ликаяс Союзса Верховной Сӧветлысь Коймӧд Сес
сия тавося май 25-ӧд лунӧ Москва карын.

СССР Верховной Совет Президиумса
Председатель М. КАЛИНИН.

СССР Верховной Совет Президиумса Секретарь
А. ГОРКИН.

Москва, Кремль.
Май 5 лун 1939 во.

Красной Армияса 
академикъясӧс лэдзӧм

Май 7-ӧд лунӧ Кремльын вӧліс РККА-са да Воен- 
но-Морскӧй Флотса военнӧй академияяс сӧмын на по- 
малысь высококвалифицированной военнӧй специа- 
листъяслысь выль ыджыдлыда отряд торжественнӧй 
лэдзӧм.

РККА военнӧй академияясса слушательясӧс тор
жественной лэдзӧм вылын присутствуйтісны Сталин, 
Молотов, Ворошилов, Калинин, Андреев, Жданов, 
Микоян, Хрущев, Кузнецов, Булганин, Мехлис, 
Буденный, Шапошников, Щербаков, Ярославский, 
ВКП(б) ЦК-са да правительствоса шленъяс, Оборона 
да Военно-Морскӧй Флот кузя Наркоматъясса ответст
венной работникъяс.

Военнӧй академияясса выпускникъяс заседание 
вылын СССР-са Верховной Сӧвет Президиумса Пред
седатель—М. И. Калинин ёрт дінӧ шыӧдчӧ рапортӧн 
Фрунзе нима Краснознаменной да Ленин ордена Воен
ной Академияса начальник мӧд ранга командарм 
Хозин ёрт. Хозин ёрт бӧрын чолӧмалан речӧн высту- 
питісны Молотов, Калинин да Ворошилов ёртъяс.

СССР-са ВЕРХОВНОЙ СӦВЕТ 
ПРЕЗИДИУМЛӦН УКАЗ

В. М. Молотов ёртӧс СССР-са 
Иностранной делӧяс кузя 

Народной Комиссарӧн назначитӧм 
йылысь

Назначитны СССР Народнӧй Комиссаръяс Сӧветса 
председатель ВЯЧЕСЛАВ МИХАЙЛОВИЧ МОЛОТОВ 
ёртӧс совместительство кузя СССР-са Иностранной 
делӧяс кузя Народной Комиссарӧн.

СССР Верховной Совет Президиумса Председатель
М. КАЛИНИН.

СССР Верховной Совет Президиумса Секретарь
А. ГОРКИН.

Москва, Кремль. Май 3 лум 1939 во.

К ы л ӧ д ч а н і н -  
я с с я н ь  ю ӧ р ъ я с

Запаньясӧдз воис 
40 сюрс кубометр

ЫБ ВӦРПУНКТ

Лопьюын моль ныр воис 
запаньӧ. Моль бӧж—Усть- 
есянь 78 километр ' сайын. 
Тані уджалӧ 287 морт.

Мет ёльын катайтӧма ва 
вылӧ 21.1С0 кубометр. Моль 
ныр воис нин запаньӧ. 
Мольлӧн бӧжыс май 8 лун 
кежлӧ находитчӧ Устье- 
сяньыс 57 километр сайын. 
Ставыс уджалӧ 96 морт.

Начераын уджалӧ 24 
морт, катайтӧма—4000 ку
бометр вӧр. Ставсӧ Ыб 
вӧрпунктын катайтӧма 
54326 кубометр, сы пиысь 
запаньӧ воис 30000 кубо
метр.

ПАДЖГА ВӦРПУНКТ

Кылтым юын уджалӧ 85 
морт. Катайтӧма 8100 ку
бометр. Моль ныр Устье- 
сянь 7 километр сайын. 
Моль бӧж—45 километр 
сайын.

Карнана ёльын дасьтӧма 
буксир—1900 кубометр вӧ- 
рӧн. Варыш ёльын дасьтӧ- 
ма мӧд буксир—1000 кубо
метр вӧрӧн.

МАДЖА ВӦРПУНКТ

Маджа юын запаньӧ во
ис нин 10 сюрс кубометр 
вӧр. Уджалӧ 44 морт. Яг 
юын катайтӧма 20000 кубо
метр. Уджалӧ 96 морт.

ШЫЛАДОР ВӦРПУНКТ

Бадья юын уджалӧ 49 
морт. Катайтӧма 1300 ку
бометр вӧр. Моль ныр ка- 
тищесянь 5 километр улын
джык. Ичӧт Лёчын катай- 
тӧма 4000 кубометр да 
Ыджыд Лёчын—2240 кубо
метр.

Вӧрпромхоз пасьта ставыс 
уджалӧ 902 морт. Катай- 
тӧма 90966 кубометр, сы 
пиысь запаньясӧдз во«с 40 
сюрс кубометр.

ЗАВОДИТІСНЫ 
ГӦРНЫ

Паджгаса „Май', „Югӧр* 
да „Звезда* колхозъяс нуӧ- 
дӧны кӧйдысъяс протрави- 
тӧм. „Культурник* колхоз 
пуктіс яровизируйтны кар- 
тупель. „Краснӧй октябрь", 
„Выль чибин“ да Киров 
нима колхозъяс нуӧдісны 
нин 67 гектар вылын ӧзи- 
мӧвӧй кӧдзаяслы подкорм
ка. „Дзоридз" колхоз заво- 
дитіс нуӧдны мульчиро
вание.

Шошкаса Сталин да Кра
син нима колхозъяс заво- 
дитісны картупель места
яс гӧрны. Сталин нима 
колхоз гӧрис 7 гектар 
да Красин нима колхоз— 
2,1 гектар му.

Ыджыдджык внимание 
неграмотнӧйясӧс велӧдӧмлы

Неграмотнӧйясӧс велӧ- 
дӧм колӧ вӧлі эштӧдны та
вося май I лун кежлӧ, но 
миян районын тайӧ ыджыд 
уджсӧ векжӧ эз ло вӧчӧма.

Торъя сельсӧветьясын 
малограмотнӧйяслӧн лыдыс 
эз чин. Сідз например Ыб 
сельсӧветын талунӧдз на 
лыддьысьӧ 104 неграмот- 
нӧй да малограмотной морт, 
Лопью ceльcöвeтьtн —74, 
Ладжгаын—63, Пальын — 
64, Часын—53 да Выльгор- 
тын—31 морт.

Вылын лыддьӧдлӧм сель- 
сӧветъясса председательяс 
да сэтчӧс партийнӧй орга
низацияяс да торъя учи- 
тельяс талунӧдз неграмот- 
нӧйясӧс да малограмотнӧй- 
ясӧс велӧдӧм вылӧ эз пук
тыны колана внимание. На- 
йӧ упорнӧя игнорируйтӧны 
неграмотнӧйясӧс да мало- 
грамотнфйясӧс велӧдӧм йы
лысь партиялысь шуӧм.

. Кывшутӧг, эмӧсь и не- 
грамотнӧйясӧс да малогра- 
мотнӧйясӧс велӧдӧмын во
дзынмунысь сельсӧветъяс, 
колхозъяс. Мордінса сель- 
сӧветын тавося воын лои 
велӧдӧма 27 неграмотнӧйӧс 
малограмотнӧйӧ да 47 ма- 
лограмотнӧйӧс грамотнӧйӧ. 
Проньдорын велӧдӧма 16 
неграмотнӧйӧс малограмот- 
нӧйӧ да 24 малограмогнӧй- 
ӧс грамотнӧйӧ. Татшӧм жӧ 
бур результатыс Слӧбӧда- 
ын, Расъюын да Шошкаын. 
Тайӧ сельсӧветувса предсе
дательяс, партийнӧй руко- 
водительяс да учительяс, a

тшӧтш и колхозса юралысь- 
яс сьӧлӧмсяньныс босьтчис- 
ны неграмотнӧйясӧс да ма- 
лограмотнӧйясӧс велӧдӧм 
йылысь партиялысь да пра
вительство лысь шуӧмсӧ 
олӧмӧ пӧртӧмӧ.

Мордін сельсӧветувса 
„Пионер" колхозын да Шош
ка сельсӧветувса Сталин 
нима колхозын велӧдӧма 
нин став неграмотнӧй кол- 
хозникъясӧс да колхоз- 
ницаясӧс грамотаӧ. Шыла
дор сельсӧветувса „Выль 
туйӧд", Проньдор сельсӧ- 
ветувса „Ленин туй" да 
Слӧбӧда сельсӧветувса 
„Чарла Мӧлӧт" колхозъ
ясын неграмотнӧй да мало
грамотной колхозникъяс 
колины сӧмын 2—4 мортӧн.

Слӧбӧда сельсӧветувса 
школаын юралысь Иван Ле
онтьевич Юркин да сэтчӧс 
велӧдысьяс велӧдісны 25 
неграмотнӧй мортӧс грамо- 
таӧ. Мордін НСШ-са велӧ- 
дысьяс— 29 мортӧс. Конша 
школаса учительяс— Кипру- 
шева да Старцева ёртъяс 
велӧдісны 15 мортӧс. LLIoш 
каса учительяс—18 мортӧс 
да Расъю НСШ са учитель 
Броников Алексей велӧдіс 
17 мортӧс.

Неграмотнӧйясӧс да ма- 
лограмотнӧйясӧс велӧдӧ 
мын водзын мунысьяслысь 
пример босьтӧмӧн колӧ, ёна 
ӧддзӧдны неграмотнӧйясӧс 
велӧдӧм. Ыджыдджык вни
мание неграмотнӧйясӧс ве- 
лӧдӧмлы!

B. Размыслов.

Снимок вылын: Нювчим больницаса врач Б. Иванов ёрт.

Кылӧдчӟмын коммунистъяс да комсомолецъяс 
петкӧдлӧны авангардной роль

Лотбилетш  разӧдӧи мунӧ нылыда
Став Сӧветскӧй Союз 

пасьта май 1-й лунсянь за
водитчис Осоавиахимлысь 
13 ӧд лотерея билетъяс ра- 
зӧдӧм. Сыктывдін районув-' 
са уджалысь йӧз да интел
лигенция, кыдзи и став со
ветской народ, кыпыда 
встречайтісны Осоавиахим
лысь лотерея билетъяс ра- 
зӧдӧм да активнӧя заводи- 
тісны босьтавны тайӧ би- 
летъяссӧ. Тайӧн ми нӧшта 
ёнмӧдам рӧдиналысь обо
ронной вынсӧ да Осоавиа
химлысь уджсӧ.

Миян районувса пред' 
приятиеясын да учрежде
ниеясын уджалысьяс лоте
рея билетъяс босьталісны 
40—50 шайтӧн морт вылӧ. 
Сідз, например, райздрав- 
са, почтаса, РОНКВД-са, 
леспродторгса, райпроку- 
ратураса работникъяс да 
Паджгаса, Шыладорса да 
мукӧд сельсӧветъяс налы 
сетӧм билетъяс разӧдісны 
нин 100 прӧчент вылӧ.

САЖИН.

Кылӧдчӧмын, кыдзи и 
мукӧд хозяйственной да 
политической уджъяс вы
лын, коммунистъяс да ком
сомолецъяс пыр петкӧдліс- 
ны да петкӧдлӧны водзын- 
мунысьяслысь роль да при
мер.

Сідз, например, комму
нистъяс Степан Деомидо- 
вич Мальцев, Николай Са- 
ватьевич Лоскутов, Иван 
Семенович Таскаев да ком
сомолец Бусов ёртлӧн 20 
морта комсомольскӧй бри
гада Ыб вӧрпунктса кы- 
лӧдчан юясын петкӧдлӧны 
збыльысь стахановскӧй при 
мер. Кылӧдчӧмын комму
нистъяс уджалӧны медся 
кывкутана участокъясас. 
Бусов ёртлӧн комсомоль
ской бригада уджалӧ Кутья 
яг юын, кӧні медводз эш- 
тӧдісны вӧр катайтӧм да 
ӧні успешнӧя нуӧдӧны моль 
вӧтлӧм.

Мет ёль ю вылын Лопью 
сельсӧветувса комсомо
лецъяс эштӧдісны вӧр ка- 
тайтӧм да мольлысь нырсӧ 
май 6-ӧд лун кежлӧ лэтчӧ- 
дісвы 50 километр мында.

Кылӧдчӧмын уджалысь 
коммунистъяс да комсомо
лецъяс оз сӧмын асьныс

уджавны стахановскӧя, но 
найӧ стахановскӧй уджӧ 
тшӧтш котыртӧны и бес
партийной кылӧдчысьясӧс. 
Найӧ дугдывтӧг нуӧдӧны 
разъяснительнӧй удж, ко- 
тырталӧны газетаяс гораа 
лыддьӧмъяс, уджалысь йӧ- 
зӧс тӧдмӧдӧны ВКП(б) 
XVIII-öд съездлӧн истори
ческой шуӧмъясӧн, котыр- 
тӧны коймӧд сталинскӧй 
пятилетка нима Ставсоюзса 
социалистической ордйы- 
сьӧмӧ.

Организаторлысь бур при
мер петкӧдліс „Труд" кол
хозса счетовод-коммунист 
Алексей Арсентьевич То
мов ёрт, коді кылӧдчан 
уджъяс вылӧ аскадын да 
организованнӧя петкӧдіс 
колхозысь тырмымӧн уджа
лан вын.

Позьӧ эскыны, мый Ыб 
вӧрпунктса кылӧдчысьяс, 
водзын мунысь коммунистъ
яслысь да комсойолецъяс- 
лысь пример босьтӧмӧн, 
Лопыо кузя вӧр кылӧдӧм 
да устьеын пуръясьӧм нуӧ- 
дасны ыджыд ӧдъясӧн да 
ставнас эштӧдасны ас ка
дын.

Водзынмунысь 
сельсовет

Ыб, Сыктывдін районын, 
медводзын мунысь сельсо
вет. Ыб сельсӧветувса кол
хозъяс не сӧмын активнӧя 
участвуйтісны вӧрлэдзӧмын, 
найӧ активнӧя участвуйтӧ 
ны и первичнӧй кылӧдчӧ 
мын. Кылӧдчан уджъяс вы 
лын Ыб сельсӧветувса кол 
хозъясысь колана 295 морт 
пыдди уджалӧ 293 морт 
Сы пиысь индивидуальной 
соглашениеӧн шымыртӧма 
255 мортӧс.

Ыб сельсӧветувса кол
хозъяс сідз жӧ бура л ӧ- 
сьӧдчӧмӧн виччысьӧны та
вося большевистской тув
сов кӧдза.

Ыбын абу сэтшӧм колхоз, 
кӧні эськӧ абу эштӧдӧма 
видзму уджалан инвентарь 
ремонтируйтӧм. Ӧні успеш- 
нӧя мунӧ телегаяс ремон- 
тируйтӧм, кодӧс лоӧ ЭIIITÖ- 
дӧма матыса 2-3 лунӧн.

Тувсов кӧдза кежлӧ быд 
колхозын дасьтӧма тырмы- 
мӧн да бур качествоа кӧй- 
дыс, кодӧс мичаа весалӧ- 
мӧн пуктӧма сӧстӧм йӧр 
тӧдъясӧ.

Абу омӧль положениеыс 
и муяс вылӧ куйӧд петкӧ- 
дӧмын. Унджык колхозыс 
муяс вылӧ петкӧдіс став 
куйӧдсӧ. Минеральнӧй 
удобрениеяс дасьтӧма 93 
центнер, мунӧ пӧим чукӧр- 
тӧм.

Ыб сельсӧветысь Ставсо
юзса Сельско-хозяйствен- 
нӧй выставка вылын кутас
ны участвуйтны 4 колхоз 
да свинарница Томова ёрт.

Сельсӧветса юралысь 
Муравьев ёрт торъя ыджыд 
внимание сетӧ Сельско-хо- 
зяйственнӧй выставка вылӧ 
кандидатъясӧн выдвинитӧм 
колхозъяс вылӧ да тайӧ 
колхозъяслысь бур опытсӧ 
зільӧ вуджӧдны мукӧд кол
хозъяслы. Тайӧ опыт ву* 
джӧдӧмыс сетіс нин колана 
результатъяс. Сельсӧвет- 
улын 7 колхоз петісны мӧ- 
да-мӧдыскӧд коймӧд ста
линской пятилетка нима 
ордйысьӧмӧ. 83 колхозник 
ударник да 16 гектарник 
ас выланыс босьтісны кӧс- 
йысьӧм — тувсов кӧдза 
уджъяс вылын уджавны 
стахановскӧя, медым гӧрӧ- 
мын лоны гектарникъясӧн.

Пвpвog коммункстгоскӧй 
субботниклы 20 Bi

Аслас замечательной „Ве: 
ликий почин" брошюраын 
Владимир Ильич Ленин 
гижліс: „Первой коммунис
тической субботник, кодӧс 
вӧлі вӧчӧма 1919 вося май 
10-ÖД лунӧ Москваын Мос- 
ковско-Казанскӧй кӧрттуй- 
са железнодорожной рабо- 
чӧйясӧн... эм выль социа
листической обществоса 
ячейкаяс пиысь ӧти, коді 
мувывса став народъяслы 
вайӧ капитал нартитӧмысь 
да войнаясысь мездысьӧм" 
(Ленин XXIV том, 339-340 
листбок).

1919 воын том Сӧветскӧй 
республикаӧс быд боксянь 
вӧлі кытшалӧма пиньяс- 
ӧдзыс вооружитчӧм контр- 
революцияӧн. 14 капита
листической государствоса

интервентъяс, белогварде- 
ецъяслӧн пoлчиiцeяc, кодъ
яс возглавляйтчисны крова
вой палачьясӧн—Колчакӧн, 
Юденичӧн, Деникинӧн да 
мукӧд царскӧй генералъ- 
ясӧн, —пӧдтылісны да гра- 
битлісны миянлысь страна, 
рӧзӧритлісны народнӧй ов- 
мӧс.

Рабоче-К р е с т ь я н с к ӧ й  
Краснӧй Армия аслас вир- 
ӧн дорйис великӧй социа
листической революциялысь 
завоеваниеяссӧ, петкӧдліс 
республика врагъяскӧд тыш- 
ын героизмлысь чудесаяс.

Краснӧй боецъяслы колӧ 
вӧлі оружие, военнӧй сна- 
ражение, фронт требуйтіс 
нянь, паровозъяс, вагонъяс. 
Но вынтӧммӧм промышлен
ность тырмымӧн мында та-

йӧс эз вермы сетны. Ун
джык фабрикаыс да завод 
ыс эз уджав. Кӧрттуйясӧс 
парализуйтӧма. Белогвар
дейской бандаяс *жуглісны 
угольной Донбасс. Страна
ын свирепствуйтісны тиф, 
тшыгъялӧм, разруха. Эсеръ- 
яс, меньшевикъяс, иностран
ной разведкаяслӧн агентъ- 
яс нуӧдісны Сӧветскӧй 
властьлы паныда злостнӧй 
агитация, вӧчавлісны про- 
вокацияяс, заговоръяс, ди- 
версияяс.

Революция находитчис 
опасностьын. И, медым 
спаситны сійӧс, больше- 
викъяслӧн партия Ленин 
да Сталин водзмӧстчӧмӧн 
став коммунистӧс, став ра-1 
бочӧй классӧс, республи
каса став уджалысь йӧзӧс 
чукӧстіс уджавны револю
ционной.

Революционной уджалӧм- 
лысь пример первой neт- 
кӧдлісны Московско-Казан
ской (ӧні Лёнинскӧй) кӧрт-

туйвывса московскӧй рабо- 
чей-железнодорожникъяс.

Московско - К а з а н с к ӧ й  
кӧрттуйвывса московскӧй 
подрайонса коммунистъяс 
да сочувствующӧйяс суб
ботник водзвылын прими- 
тісны татшӧм шуӧм:

„Лыддьӧмӧн, мый комму- 
нистъяслы оз ков жалитны 
революция завоюйтӧм вӧс- 
на ассьыс дзоньвидзалун 
да олӧм—удж нуӧдны бес^ 
платнӧ. Коммунистической 
суббота нуӧдны став под- 
районын Колчак вылын 
полной победаӧдз".

Субботаӧ май 10-ӧд лун
ся 6 час рытын, став ком
мунистъяс да сочувствую- 
іцӧйяс локтісны удж вылӧ 
да организованнӧя мунісны 
уджалан местаясӧ. Удж 
муніс дружнӧя, удж произ
водительность вӧлі 270 пpö- 
чeнт вылӧ вылынджыкобык- 
новеннӧйысь!

Колӧ висьтавны, мый 
коммунистической суббот-

никъяс заводитісны рабо- 
чӧйяс, кодъяс вӧліны омӧ- 
ля сёйӧм да тшыгъялӧм 
вӧсна сьӧкыд условиеын. 
Но тайӧ йӧзыс вӧліны вы- 
наӧсь революциялы безза
ветной преданностьӧн.
И со тайӧ тшыгъялысь рабо- 

чӧйясыс,—гижліс В. И. Ле
нин „Великӧй починын",— 
кодъясӧс вӧлі кытшалӧма 
буржуазиялӧн, меньшевикъ- 
яслӧн да эсеръяслӧн злост- 
нӧй контрреволюционнӧй 
агитацияӧн, вӧчалӧны „ком
мунистической субботникъ- 
gc, уджалӧны некутшӧм дон 
босьттӧг сверхурочно да 
воӧдчӧны удж производи
тельность вылӧ кыпӧдӧмӧ, 
сы вылӧ видзӧдтӧг, мый 
найӧ мудзӧмаӧсь, мучитчӧ- 
маӧсь, омӧля сёйӧмла 
омӧльтчӧмаӧсь. Тайӧ ӧмӧй 
абу величайшӧй героизм? 
Тайӧ ӧмӧй абу поворотлӧн 
заводитчӧм, коді имеитӧ 
всемирно-исторической тӧд-

Быд трактор вылӧ400 
гектарӧн гӧрӧм вӧсна!

Большевистской критика рынТ а н і  в е к  н а
КӦС Й Ӧ НЫ

Водзынмунысь колхозъяс 
петісны нин муйяс вылӧ 
да заводитісны гӧрны. На- 
йӧ колхозникъясӧс да 
колхозницаясӧс сталинскӧй 
урожай босьтӧм вӧсна тышӧ 
кыпӧдӧмӧн организованной 
заводитісны нуӧдны гӧра 
удж. Тайӧ уджсӧ вӧчӧм! 
вылӧ эм став позянлу- 
ныс и Выльгортса „КИМ" 
колхозлӧн. Но сы вылӧ 
видзӧдтӧг, „КИМ" колхоз 
(юралысьыс Налимов) талу- 
нӧдз на абу дась тувсов 
кӧдза кежлӧ.

Колхозлӧн ӧнӧдз на му
яс вылӧ абу петкӧдӧма 
тырмымӧн куйӧд. Минераль
ной удобрение лӧсьӧдӧм 
да пӧим чукӧртӧм оз мун. 
Пӧим чукӧртӧма сӧмын на 
30 прӧчент вылӧ.

Таысь лёк положениеыс 
кapтyrieль кӧйдыс лӧсьӧ- 
дӧмын. Карту пель кӧйды- 
сыс кӧть и колхозас абу, 
но колхозса юралысь На 
лимов ёрт сійӧс лӧсьӧдӧм 
вӧсна, колхозникъяслысь 
кӧйдыс чукӧртӧм вӧсна оз 
тӧждысь. Картупель кӧй- 
дысдасьтӧм йылысь колхоз- 
никъяскӧд оз нуӧдчысьы 
некутшӧм беседа, чайтӧ- 
мӧн, мый кӧйдысыс „ачыс 
локтас".

Колхозса юралысь Нали
мов ёртлы ӧні колӧ при
митны став мера сы мо
гысь, медым пыр жӧ кӧдза 
кежлӧ лӧсьӧдны став кола- 
насӧ да большевистскӧя 
заводитны нуӧдны кӧдза 
уджъяс.

Распутина.

150 ШАЙТӦН ПЫДДИ 
ЗGO ШАЙТӦН

Людмила Ивановна Кисе- 
леваӧс Сыктывдінса РОНО 
ыстӧ вӧлі Паджга вӧрпунк- 
тӧ неграмотной допризыв- 
никъясӧс велӧдны, ‘тӧлысся 

1 удждон, кыдзи школаса 
заведующӧйлы 300 шайтӧн 
тӧлысь мынтӧмӧн. Киселе
ва сэтчӧ эз мун да РОНО 

. сійӧс колис аслас аппаратӧ 
счетовод удж вылӧ, кӧні 
150 шайтӧн тӧлысь мынтӧм 
пыдди век жӧ мынтӧ 300 
шайтӧн тӧлысь.

чанлун?" (сэні жӧ, 341 лист
бок).

Сійӧ кадсянь колис 20 во. 
Пырис историяӧ сьӧкыд, но 
героической 1919 во-. Миян 
страна дзикӧдз вежсис, 
лоис социализмлӧн жугӧд- 
ны вермытӧм крепостьӧн. 
Рабочӧйяс, крестьяна, ин
теллигенция, став миян на
род олӧ дружнӧй, счастли
вой семьяӧн. Миян эз лоны 
эксплуататоръяс да эксплуа- 
тируемӧйяс. Миян доблест
ной Рабоче-Крестьянскӧй 
Красной Армия видзӧ миян 
победившӧй социализм стра
наса уджалысь йӧзлысь 
мирной удж да шуда олӧм.

Первой коммунистиче
ской субботник искраысь 
ӧзйис всенародной социа
листической ордйысьӧмлӧн 
яръюгыд пламя. Миян рӧди- 
наса миллионъяс лыда во
дзынмунысь йӧзлы удж 
лоис честя, славаа, доблес- 
тя да геройствоа делӧӧн. 
Миян большевистскӧй пар-

Огӧ нин лунъясӧн, а 
часъясӧн ми виччысям тув
сов кӧдза уджъяслысь за- 
водитчӧм. Миян бригадаса 
тракторъяс талун нин да- 
сьӧсь петны паськыд кол
хозной муяс вылӧ. Тавося 
воын миян бригада ас вы
лас босьтіс ыджыд обяза
тельство-сезон чӧжӧн быд 
трактор вылӧ (став уджсӧ 

ļ гӧрӧм вылӧ вуджӧдӧмӧн) 
i гӧрны 400 гектарӧн Эгӧ 
i ичӧт мог ми сувтӧдӧй ас 
водзӧ, но машинаяс да 
тракторъяс правильнӧя ис- 
пользуйтӧмӧн, тайӧ могсӧ 
ми честьӧн пӧртам олӧмӧ.

Миян тракторнӧй брига
да тувсов кӧдза уджъяс 
заеодитас коймӧд сталин
ской пятилетка нима со
циалистической ордйысьӧ- 
мӧ петӧмӧн. Ми ордйысям 
Саватий Муравьев ёрт бри- 
гадакӧд (уджалӧ Ыб сель- 
сӧветулын). Кык трактор- 
ӧн 800 гектар гӧрӧмӧн, 
бригада кӧсйысьӧ эконо- 
митны 1500 килограмм го- 
рючӧй.

Me кольӧм воын трак- 
торнӧй бригадиръясӧс ве- 

. лӧдан курсъяс вылысь во- 
ļ ӧм бӧрын кык тӧлысь уджа- 
ļлi тракторнӧй бригадаса 
Iбригадирӧн. Бригадирӧдз 
ме вой рядовой тракто- 
ристсянь. 1937 воын пер- 
войысь уджавны заводиті 
трактор вылын. Сэки ме

тия да личнӧ Сталин ёрт 
петкӧдлӧны вывті ыджыд 
тӧждлун социалистическӧй 
уджлӧн йӧз йылысь, стаха
новецъяс йылысь, удар
никъяс йылысь, кодъяс се- 
тӧны уджлысь вылын произ
водительность.

Сӧветскӧй йӧз социалис
тической ордйысьӧмын пет- 
кӧдлӧны уджалан актив
ность. Социалистическӧй 
ордйысьӧм отсаліс блестя- 
щӧя пӧртны олӧмӧ кык 
Сталинскӧй пятилетка. Сійӧ 
быд лун, быд час чужтӧ 
уджлысь геройясӧс да ге- 
роиняясӧс, кодъяс прос- 
лавляйтӧны миянлысь со
ветской страна.

ВКП(б)-лӧн XVIII-öд съезд 
Сӧветскӧй Союз водзӧ сув- 
тӧдіс грандиозной мог— 
суӧдны да панйыны сідз 
жӧ и экономическӧй отно
шениеын Европаса ёнджы
ка развитой капиталистиче
ской странаясӧс да Амери-

аслам сменаын гӧри 200 
дорысь унджык гектар.

1938 воын менам брига- 
даын уджаліс куим трак
тор, кык колеснӧй да ӧтик 
гусеничнӧй „ЧТЗ". Колес
ной тракторъяс ассьыныс 
плансӧ тыpтлicны 100 прӧ- 
чент вылӧ дорысь унджы- 
кӧн, негусеничнӧй трактор 
плансӧ эз вермы тыртны 
сы вӧсна, мый сійӧс вӧлі 
индӧма эжа лэптан уджъяс 
вылӧ, а Выльгорт сельсӧ- 
ветувса „Гӧрд маяк“ да 
„Красной партизан" кол
хозъяс эз торйӧдны тайӧ 
удж вылас тырмымӧн йӧз 
вын.

Кык тӧлысьӧн ме босьті 
190 трудодень. Та вылӧ 
ме босьтлі 915 килограмм 
нянь да сьӧма доход—475 
шайт. Таво миян бригада 
кутас тышкасьны нӧш i а ! 
ыджыдджык доход босьтӧм 
вӧсна.

Трактористъяс пӧвсын 
ми быд дас лун пиын ӧт- 
чыд кутам нуӧдны техника 
велӧдан занятие, медым 
трактористъяслысь лунысь 
лун кыпӧдны квалифика- 
циясӧ.

Тракторной бригадаса 
бригадир Василий 
Васильевич Денисов.

каса Соединенной Штатъ- 
ясӧс. Тайӧ могыс миянӧс 
обязывайтӧ социалистиче
ской ордйысьӧм кыпӧдны 
выль, вылыссаджык тшупӧ- 
Д ӧ .

„Краснӧй пролетарий"за
вод водзмӧстчӧм серти 
став страна пасьта паська- 
ліс Коймӧд Сталинской 
Пятилетка нима социалис
тической ордйысьӧм. Рабо- 
чӧйяс, колхозникъяс, совет
ской .интеллигенция бось- 
тӧны обязательствояс кой- 
мӧд сталинскӧй пятилетка
лысь планъяс тыртӧм да 
содтӧдӧн тыртӧм вылӧ. 
Тайӧ всенародной ордйы- 
сьӧмын первой коммунис
тической субботниклӧн при- 
мерыс кутас миянӧс вдох- 
новляйтны выль трудовой 
подвигъяс вылӧ.

А. Стаханов.
СССР-са Верховнӧй Сӧветын 

депутат.

Тавося май 5 лунӧ миян 
странаса уджалысь йӧз 
пасйисны большевистскӧй 
печатьлысь лун. Кыпыда 
да организованная тайӧ 
лунсӧ нуӧдісны миян рай- 
центрса уджалысь йӧз да 
сӧветскӧй интеллигенция. 
Май 5 лунся рытӧ Выль
гортса культура керкаӧ 
чукӧртчисны 150 сайӧ морт, 
медым кывзыны районнӧй 
газета „Колхозник" удж 
йылысь доклад да газета- 
лысь тырмытӧмторъяссӧ 
большевистскӧя критикуй- 
тӧмӧн, сетны сійӧ уджлы 
водзӧ вылӧ направление.

Районнӧй газета „Кол
хозник" удж йылысь Кар
манов ёртлысь отчетной 
доклад кывзӧм бӧрын за- 
зодитчисны прениеяс. Мед
воддза мортӧн высгупайтӧ 
ВКП(б) Сыктывдінса рай- 
комын агитация да пропа
ганда отделса юралысь До
ронин ёрт.

Доронин ёрт аслас выс- 
туплениеын индӧ, мый, 
„Колхозник" газеталӧн ӧн- 
ӧдз на омӧль йитӧдыс раб 
селькоръяскӧд, мый вӧсна 
редакция унджыкысьсӧ пӧ- 
лучайтӧ случайной письмӧ- 
яс. Водзӧ Доронин ёрт 
пасйӧ, мый „Колхозник" 
газетаын унаысь на овлыв- 
лӧны грамматической ӧшыб- 
каяс, кодъяс мукӧд дыр- 
йиыс и вермасны вайӧдны 
и политической ӧшыбка- 
ясӧ. Тайӧ ӧшыбкаяссӧ„ Кол
хозник" газетаын уджалысь- 
яслы колӧ пыр жӧ бырӧдны 
да водзӧ вылӧ не лэдзны.

—Райком да райиспол
ком,—висьталӧ водзӧ До
ронин ёрт,—„Колхозник" 
газетӧн веськӧдлісны омӧ- 
ля.

-  ВКП(б)-лӧн XVIII-öд 
съезд,—аслас выступление- 
ын висьталӧ районнӧй парт- 
кабинетын юралысь Титов 
ёрт,—большевистскӧй пе
чать водзӧ сувтӧдіс ыджыд 
мог—уджалысь йӧзӧс ком
мунистической воспитай- 
тӧм да найӧ сознаниеысь 
капитализмлысь колясъяс 
бырӧдӧм. Тайӧ могсӧ олӧ- 
мӧ пöpföмöн миян paйoн- 
нöй печать талунӧдз на оз 
тырвыйӧ справляйтчы. Та- 
йӧ вопросын сӧветскӧй ин
теллигенция должен топы- 
да йитчыны большевист
ской печатькӧд да отсавны 
сылы тайӧ могсӧ олӧмӧ 
пӧртӧмын. Ӧд тайӧ могыс 
оз омӧльджыка инмы и сӧ 
ветскӧй интеллигенциялы.

Водзӧ Титов ёрт висьта- 
лӧ, мый „Колхозник" газет- 
лӧн редакция ньӧти оз пет- 
кӧдлы торъя агитаторъяс- 
лысь да пропагандистъяс- 
лысь удж опытсӧ. Тайӧс 
пыр жӧ колӧ котыртны 
районнӧй печать листбокъ- 
ясын.

— Зэв на ичӧт тиражыс 
миян районнӧй „Колхозник" 
газеталӧн,—водзӧ висьта- 
лӧ Титов ёрт,—кодл ысь 
тиражсӧ ми долженӧсь кы- 
пӧдны 1500 экземплярӧдз. 
Тайӧс олӧмӧ пӧртӧмыс 
тшӧтш жӧ и миян caffын, 
коммунист, комсомолец 
ёртъяс,—Титов ёрт шыӧд- 
чӧ райцентрса коммунистъ
яс да комсомолецъяс дінӧ, 
кодъяс участвуйтӧны пе
чать лунлы сийӧм собра
ние вылын.

Прениеясын выступай-

тысь Торлопов ёрт (рай- 
леспродторг) висьталӧ, мый 
Сыктывдінса райисполком 
омӧля отсаліс „Колхозник" 
газета редакциялы газета- 
лысь действенностьсӧ кы- 
пӧдӧм кузя. Расследова
ние вылӧ ыстом быд сель- 
коровскӧй письмӧ вылӧ во- 
чавидзны райисполкомлӧн 
эм став позянлуныс, сӧмыи 
тайӧ делӧсӧ колӧ вӧлі по
ру читны райисполкомса ин- 
структоръяслы да уполно- 
моченнӧйяслы. Но тайӧс 
райисполкомӧн бӧръя кад- 
ӧдз эз на вӧв вӧчӧма.

„Колхозник" газеталӧн 
редакция ӧнія кадӧдз зэв 
ичӧт места торйӧдӧ школа
ясын коммунистической 
воспитание пуктӧмлы, че
лядь пӧвсынтожся оздоро
вительной- мероприятиеяс 
нуӧдӧмлы, — висьталӧ 
ВЛКСМ райкомса секре
тарь Ильчуков ёрт.— „Кол
хозник" газета сідз жӧ 
омӧля гижӧ комсомол удж 
йылысь.

Водзӧ Ильчуков ёрт вись- 
талӧ, мый „Колхозник" газе- 
талӧн редакция омӧля весь- 
кӧдлӧ стенгазетаяс уджӧн. 
Сійӧ оз тӧд кӧнъясын лэ- 
дзӧны стенгазетаяс да ку- 
тшӧмӧсь налӧн качествояс- 
ыс.

Лапин ёрт (райкомол) ас 
лас выступлениеын сувтлӧ 
сы вылӧ, мый комсомо
лецъяс омӧля на гӧгӧрвоцс- 
ны большевистскӧй печать
лысь рольсӧ, кодӧс сійӧ 
ворсӧ марксизм-ленинизм 
теорияӧн овладейтӧм вылӧ 
отсӧг сетӧмын да унаӧн на 
пиысь оз судзӧдны ни мест
ной ни центральной га- 
зетъяс.

— Колӧ признайтны,— 
висьталӧ ВКП(б) райкомса 
секретарь Шуктомов ёрт,— 
мый ми райкомса да рай- 
исполкомса работникъяс 
районнӧй газетаӧн веськӧд- 
лім ылӧдз на эг тырмымӧн. 
Me райкомын уджала нин 
1935 восянь, но редактор- 
лысь газета удж йылысь 
отчет кыла первойысь на. 
Миянлы татшӧм отчетъяссӧ 
водзӧ вылӧ koвмac практи- 
куйтны тшöкыдджыka, 
дзоньнас перестроитны пе
чатьын веськӧдлӧмсӧ да сет
ны районнӧй газеталы быд
лунъя отсӧг.

Шуктомов ёрт водзӧ 
висьталӧ, мый „Колхозник" 
газета унаысь гижлывлӧ 
торъя стахановецъяслыеь 
удж результатъяс, но шоча 
аддзывлан, мый газета ги
жис кыдзи шедӧдӧма тайӧ 
результатъяссӧ. Газета пыр 
опытӧн вежласьӧм талун- 
ӧдз на абу котыртӧма. fa- 
йӧс колӧ редакциялы босьт
ны тӧд вылӧ да веськӧдны 
лоӧм ӧшыбкасӧ. Сідз жӧ 
ёна ёся колӧ паськӧдны 
критика да аскритика, 
пӧщадатӧг эрдӧдавны на
родлысь маскируйтчӧм 
врагъясӧс—троцкистско-бу- 
харинскӧй да буржуазно-на- 
ционалистическӧй агентъяс- 
ӧс.Печать должен лоны бди- 
тельнӧйӧн.

Выступлениеяс бӧрын 
Карманов ёрт висьталіс 
заключительной кыв. Ta 
бӧрын Печать лунлы сийӧм 
собрание тупкысьӧ.

A. Челпанов
ВКП(б) райкомса секретарь.

Вылыорт „Краснӧй партизан* 
колхоз.

Снимок вылын: Каганович нима колхозын (Азовской район,
В. Р. Ростовской область) кӧдзӧны ид.

Китайын военной действиеяс

йтало-германшй военной союз оФормитӧм

Паль да Проньдор сельсӧветувса „Красная Армия*, „Коммунар* 
да „Ленин туйбд* колхозъясын вӧвъяскӧд вӧдитчӧны лёка, Вӧвъяс 
вердастӧмӧсь. Сийӧс кӧлуй омӧль состояниеын. (Селькор письмӧ- 
ысь) к

А, но ко, кодлӧн тайӧ сийӧсыс?! Матыстчӧй!----------------------  Ф ■ * -----------

Стенгазеталы обзор

Газетаӧс вӧчны массӧвӧйӧн

ЦЕНТРАЛЬНОЙ КИТАЙЫН

Хубей провинцияса цент
ральной юкӧнын китайскӧй 
войска, японскӧй частьяс- 
лысь наступлениесӧ сувтӧдӧ- 
мбн, мунӧны асыввывланьӧ. 
Ыджыд бой бӧрын китай
ской частьяс Хань ю асыв- 
выв берег вылын кытша- 
лісны уезднӧй каръяс Чан- 
цицчян да Юнлунхэ. Май 
5-бд лунӧ китайскӧй часть
яс атакуйтісны японскӧй 
позицияясӧс Цзиншань— 
Аньлу шоссе вылын да 
орӧдісны японецъяслысь 
йитӧдсӧ Ханькоу—Ичан
шоссе вылын.

РИМ, 7. (ТАСС). Агент
ство Стефани юӧртӧ, мый 
мностраннӧй делӧяс кузя 
итальянской министр Чиано 
да иностранной делӧяс ку
зя германской министр Ри- 
бентроп костын сёрнит- 
чӧмъяс результатын вӧлі 
иубликуйтӧма официальной 
коммюнике кодын бара

США-ӧ гырысь партия- 
ЯСӦН воӧ иностранной зар
ин. Кольӧм вежонын воис 
зарни, медсясӧ Англияысь, 
Бельгияысь, Швейцарияысь 
да Голландияысь, 135 мил-

Суйсяньсянь асыввывла- 
ньын венӧма японецъяслысь 
атакаяссӧ.

Наньчан районын китай
ской войска венісны Гаоань 
вылӧ японецъяслысь став 
атакаяссӧ. Японецъяслӧн 
лоины гырысь воштӧмъяс.

Наньчан дорын мунӧны 
бойяс.

ЛУНВЫВ КИТАЙЫН

Кантонсянь лунвывла- 
ньын водзӧ мунӧны бойяс 
Цзянмынь гӧгӧрын. Хэшань 
босьтӧмӧн, китайскӧй вой
ска преследуйтӧны бӧрыньт- 
чысь японецъясӧс.

тӧдчӧдӧма ӧнія кадся поли
тической положение во
просъяс кузя Германия да 
Италия „видзӧдласъяслысь 
тырвыйӧ общность" да „ре- 
шитӧма помӧдз закрепит- 
ны кыкнан государствояс 
костас взаимоотношениеяс 
политической да военнӧй 
союз формаын".

лион доллар сайӧ сумма
ВЫЛӦ. ' *

Парижсянь юӧртӧм сер
ти, генерал Миаха муніс 
Южнӧй Америкаӧ, кысянь 
мунас Мексикаӧ.

Сыктывдін вӧрпромхозса 
жебыника оборудуйтӧм 
краснӧй уголокын ӧшалӧ 
стенгазета „Вӧрлэдзысь14 
№ I (лэдзӧны вӧрпромхоз 
бердса партийнӧй, комсо- 
мольскӧй да профсоюзной 
opгәнизaцияяc). Г азета петӧ- 
ма Май первой лунӧ. Кы
дзи тыдалӧ передовой ста- 
тьяясысь, май первой лунӧ 
ставмувывса уджалысь йӧз 
вӧчӧны асланыс вынъяслы 
боевӧй смотр, Сӧветскӧй 
Союзса уджалысь йӧз тайӧ 
лунсӧ пасйӧны асланыс 
победаяслы итогъяс вӧчӧ- 
мӧн. Но мӧд статьяын жӧ, 
передовӧйлысь содержание- 
сӧ вунӧдӧмӧн, редколлегия 
заводитӧ „демонстрируйт- 
ны* мый эм лёкторйыс вӧр- 
промхоз системаын.

„Вӧрлэдзысь* стенгазета- 
лӧн медыджыд тырмытӧм- 
торйыс сыын, мый сійӧ абу 
на массӧвӧй. Тайӧ номер- 
ысь тыдалӧ, мый стенгазе- 
таӧ гижӧмын участие при- 
митісны сӧмын нёль“ стен- 
кор, a ӧд вӧрпромхозса 
работникъяслӧн коллектив- 
ыс райцентрын став кол- 
лективъяс пиысь медся 
ыджыд. Газетӧ лэдзӧм си- 
зим заметка пиысь куимсӧ

лэдзӧма стенкор Елфимов- 
лысь. Редколлегиялӧн мог 
—стенгазетаӧс вӧчны мас- 
сӧвӧйӧн.

Вӧрпромхозын стенгазета 
должен петны системати- 
ческӧя, но тані тавося во
ын петіс медводдза номер 
на, и сійӧ ыджыд револю
ционной праздникӧ.

Стенгазеталысь колӧ пас
йыны ӧтик бур бок, мый 
сійӧс лэдзӧма грамотнӧя. 
Но сыкӧд ӧттшӧтш оформ- 
лениеыс лёк. Посвятитӧма 
первичнӧй осоавиахимов- 
скӧй организация удж йы
лысь снимок,кӧні петкӧдлӧ- 
ма активной осоавиахимо- 
вецъясӧс, a статьяын крити- 
куйтӧма вӧрпромхоз бердса 
первичнӧй осоавиахимов- 
скӧй организацияса весь- 
кӧдлысьясӧс, мый найӧ оз 
уджавны, a сӧмын узьӧны. 
Кыдзи тыдалӧ статьялӧн 
да снимоклӧн содержание- 
ясыс некыдз оз соответст- 
вуйтны мӧда-мӧдыслы.

Водзӧ вылӧ редколлегия- 
лы колӧ топыда йитчыны 
массаяс кӧд, медым ставныс 
лоины активной стенкоръя- 
сӧн да газетасӧ бурджыка 
оформляйтны.

Миянлы гuжöньt 
MENAM ВбЗЙӦМ

Сійӧс пыдди босьтӧмӧн,, 
мый уджалан кадын кок- 
ньыда висьысь ёртъяс оз. 
вермыны ветлыны больни- 
цаӧ, (кодлӧн абу темпера
тура) a сы вӧсна Выльгорт- 
ын колӧ котыртны ви- 
сьысьясӧс рытын да асы- 
лын больницаын примитӧм. 
Ta могысь больницаын ви~ 
сьысьясӧс примитан кад 
колӧ лӧсьӧдны 9 час асыв- 
сянь 12 часӧдз да 4 час 
лунсянь 7 час рытӧдз.

Кочева.

КОЛӦ КОТЫРТНЫ ЙӦКТАН 
КРУЖОК

Выльгортса шӧр школа
ын велӧдчысьяс кӧсйӧны 
велӧдчыны йӧктыны, но та 
вылӧ абу котыртӧма кру
жок. Ми корам школаса 
директорӧс тайӧ кружоксӧ- 
котыртны.

Велӧдчысьяс.

Письмӧяс бӧрся
„Некытчӧ туйтӧм ко

нюх" юргижӧда заметка вы
ло Сыктывдінса райпроку- 
ратура юӧртӧ, мый замет
каын индӧм конюхӧс удж 
вылысь вештӧма, сылысь 
удждонсьыс 10 прӧчентсӧ 
бергӧдӧмӧн.

Сыктывдінса райпотреб
союз юӧртӧ, мый „Выль- 
горт сельсӧветувса мага- 
зинъясын" юргижӧда за
меткаын индӧм фактъяс 
збыльӧсь. Выльгорт сельпо
са председатель да прод- 
магса директор наӧн босьт- 
лӧм костюмъяс бӧр сдай- 
тісны магазинӧ.

„Крысалы вердісны ку- 
чик кӧмъяс“ юргижӧда 
йӧзӧдлытӧм заметка вылӧ 
Сыктывдінса райпотребсо
юз юӧртӧ, мый заметкаын 
индӧм фактъяс збыльӧсь.

Крысаӧн розьӧдлӧм са- 
пӧгъяс ыбса селыюын лои 
вузалӧма донсӧ чинтӧмӧн. 
Босьтӧм убыткасӧ возло- 
житӧма мыжаяс вылӧ.

Праггын чешской патриотической 
демонстрация

ПРАГА, 7. (ТАСС). Тӧдса 
чешскӧй писатель да поэт 
Карел Гинек Маха, коді 
куліс 1836 воын 26 арӧсӧн, 
лӧсьӧдіс гырысь произве- 
дениеяс прозаын да поэзия- 
ын, кодъяс асланыс направ- 
лениенас вайисны сылы 
.чешскӧй Байронлысь" сла
ва. Махӧс вӧлі дзебӧма 
иемецкӧй му вылын. Тӧ- 
рыт сійӧ шойлысь колясъ- 
яссӧ вӧлі вайӧма Прагаӧ 
Вышеградскӧй кладбище 
вылӧ—став чешскӧй писа- 
тельясӧс, композиторъясӧс 
да ученӧйясӧс дзебан мес- 
таӧ. Германской властъяс 
виччысьӧмъяслы паныд та-

йӧ событиеыс пырис чеш
ской народлӧн ыджыд па
триотической демонстра- 
цияӧ.

Прага вӧлі украситӧма 
зэв уна лыда национальной 
чешскӧй знамяясӧн. Быдси- 
кас демонстрацияяс запре- 
титӧм вылӧ видзӧдтӧг, дзе- 
бӧм вылӧ чукӧрмис 120 
сюрс мортысь не этшаджык, 
кодъяс коллялісны горт 
Вышеградскӧй кладбище- 
ӧдз. Полиция вӧлі вынтӧм. 
Демонстрация петкӧдліс, 
мый чешскӧй народлысь 
демократической да нацио
нальной духсӧ абу жугӧ- 
дӧма.

ЮӦРЪЯС

Райкомхоз вайӧдӧ тӧдвылі 
учреждениеяслы да йӧзлы, кoдъяt 
пӧльзуйтсьӧны электроэнергияӧн 
мый тавося май 20 лунсянь гожсд 
кад кежлӧ электростанция дугдС 
уджалӧмысь.

* * *

Выльгортса строительстволь 
райисполкомлысь керка стрӧитан 
інӧ срочнӧя колӧны IIЛÖTHИKЪЯC 

конопатчикъяс да чернорабочӧйяе 
Шыӧдчыны райкомхозӧ.

Райкомхоз.

